
GOUVÈNÈ CUOMO ANONSE DEZIYASYON AK NOMINASYON NAN 
ADIRONDACK PARK AGENCY 

Leilani Crafts Ulrich pral jwenn deziyasyon li kòm Vis-Prezidan Adirondack Park Agency; 
Sherman Craig pral jwenn nominasyon li kòm Manm Komisyon Adirondack Park Agency 

Gouvènè Andrew M. Cuomo te anonse deziyasyon Leilani Crafts Ulrich ak nominasyon 
Sherman Craig nan pozisyon ki nan Adirondack Park Agency (APA).  Madam Ulrich pral jwenn 
deziyasyon pou travay kòm Prezidan APA, epi Mesye Craig pral jwenn nominasyon pou travay 
kòm youn nan Manm Komisyon APA. 

Gouvènè Cuomo di konsa, “Adirondack Park se youn nan pi gwo resous natirèl peyi a, epi mwen 
gen konfyans l ap fè pwogrè anba konpetans Lani ak Sherman genyen pou yo dirije.  Leilani ak 
Sherman te devwe lavi yo pou konsèvasyon ak devlopman Pak la.  Yo rekonèt bezwen pou 
ekilibre devlopman ekonomik nan Adirondacks avèk pwoteksyon anviwònman an san pran souf.  
Mwen pa ka tann pou travay avèk yo pou fè devlopman ak konsèvasyon kokennchenn pak  
sa a avanse.” 

Leilani “Lani” Crafts Ulrich di konsa, “Antan yon moun k ap viv nan Old Forge ki nan 
Adirondack Park, mwen konnen pèsonèlman gwo posiblite Pak la.  Chak sezon lete, mwen 
travay avèk plis pase 100 ajans gouvènman an, ti vil ak vilaj ki nan zòn Pak la, pou koute 
enkyetid yo, epitou pou travay pou jwenn règ debaz sou pwoblèm ki genyen nan itilizasyon teren 
an.  Antan Prezidan, mwen pa ka tann pou itilize eksperyans sa a ak lòt eksperyans devlopman 
kominotè pou devlope opòtinite planifikasyon, epitou pou ajiste pwosesis kontwòl la nan fason k 
ap bay kominote yo dwa, epitou k ap ogmante posiblite itilizasyon Pak la nèt pandan n ap 
kontinye pwoteje resous natirèl li yo ki na kategori mondyal. Mwen di Gouvènè Cuomo mèsi 
pou opòtinite enteresan sa a.”  

Sherman Craig di konsa, “Se ta yon privilèj pou travay kòm yon manm komisyon nan Konsèy 
Administrasyon APA, epitou mwen di Gouvènè Cuomo mèsi pou nominasyon sa a. Mwen 
kontan poutèt mwen kapab retounen nan sèvis piblik la nan New York, sitou nan yon pozisyon ki 
konsène Adirondack Park kote mwen konsidere kòm lakay mwen. Pak la ofri yon pakèt resous 
inik. Mwen itilize anpil ladan yo mwen nan biznis mwen, epitou yo kapab kontribiye anpil nan 
devlopman ekonomi lokal la. Mwen pa ka tann pou travay avèk Ajans lan pou ede Gouvènè 
Cuomo rekonstwi New York." 

Leilani Crafts Ulrich te jwenn deziyasyon li nan APA nan mwa novanm 2004, epi yo te re-
deziyen li nan ane 2008.  Li te vin abite nan Old Forge nèt nan ane 1994.  Nan ane 1997, li te 
kòmanse kowòdone diskisyon kominotè yo ki te devlope an Central Adirondack Partnership for 
the 21st Century (CAP-21), yon òganizasyon devlopman kominotè non-komèsyal k ap sèvi 
gwoup kay ki nan Long Lake, bradmè, Webb ak Forestport sou pwent sid Pak la.  CAP-21 ap fè 

anpil efò pou gen ekilib ant lanati ak komès. Pou fè sa, li ogmante kominikasyon pou devlope 
yon patenarya pami plizyè gwoup yo.  Gwoup la te sipòte plan direktè detaye a, konsèvasyon 
achitekti, ak efò planifikasyon rejyonal.  CAP-21 ede ti gwoup kominotè ki nan zòn devlopman 
ekonomik lan, ogmantasyon sèvis sosyal yo, ak devlopman lwazi.  Madam Ulrich fè pati Konsèy 
Administrasyon Central Adirondack Business Association (CAA) ak Komite Konsèvasyon 
Achitekti  Asosyasyon Istorik Webb (Webb Historical Association).  Sou plan rejyonal, li fè pati 
Konsèy Administrasyon Adirondack Community Housing Trust, epi l ap travay kòm yon manm 
delegasyon Eta New York nan Sustainable Economies Initiative ki nan Northern Forest Center.  
Pou vizyon travay li avèk Communities 2000, li te resevwa Rekonpans Anyèl Sitwayen 
Adirondack North Country Association (ANCA).  Anvan sa, li te afilye avèk Fulton Chain of 
Lakes Performing Arts Council, Mountain Theatre, ak Community Chorus of Old Forge.  
Madam Ulrich te resevwa B.A. li  nan Liberal Arts Mount Union College nan ane 1978, epi li te 
resevwa Metriz li nan Education Lesley University nan ane 1985.  Limenm ak mari li ap  
viv nan Old Forge. 

Sherman Craig se yon pwofesè ak administratè lekòl ki pran retrèt li. Pou kounye a, l ap opere 
pwòp biznis li, Wanakena Woodworks, ki fè mèb atizanal ak mèb rafine avèk resous lokal ki nan 
Adirondack Park. Li se yon vwayajè ak volontè eksteryè, epi nan moman an li se manm plizyè 
òganizasyon tankou Clifton-Fine Economic Corp, Adirondack Mountain Club, ak Waterfront 
Revitalization Project. Li se Prezidan sou-komite 5 Ponds Partner, k ap kontwole relasyon avèk 
gwoup ki asoye avèk devlopman ak antretyen santye a. Komite li a te devlope pwomnad nan 
Cranberry Lake 50, epitou li te ede nan ouvèti santye motonèj ak pon Alice Brook.  

Anvan sa, Mesye Craig t ap travay nan plizyè pozisyon nan lekòl, Pittsford, New York, tankou 
direktè lekòl, pwofesè, administratè bilding, ak administratè distri. Pandan fonksyon li kòm 
direktè yon lekòl pre-segondè, bilding ak distri li te resevwa plizyè onè, tankou yon Lekòl 
Rekonesans Nasyonal (National School of Recognition) ak Rekonpans Excelsior Gouvènè Eta 
New York pou kalite ak efikasite. Ant ane 1973 ak 1975, li t ap travay kòm Direktè ak Alatèt the 
International School of Belgrade, Yougoslavi. Li te pran retrèt li nan ane 1999 kòm Asistans pou 
Sipè-Entandan pou Teknoloji.  

Mesye Craig te grandi nan Rochester, New York, epi kounye a l ap viv nan Wanakena avèk 
madanm li, Annette. Li gen yon B.S. ak yon M.S. nan SUNY Brockport ak yon M.A. nan 
University of Rochester.  

Senatè Betty Little di konsa, “Mwen bat bravo pou Gouvènè Andrew Cuomo poutèt li chwazi 
Lani Ulrich kòm moun ki pou vin alatèt Adirondack Park Agency. Mwen konnen Lani pandan 
anpil ane, epi mwen gen konfyans l ap bay bon kalite dirijan li pou ajans sa a ki gen desizyon ki 
afekte lavi ak okipasyon anpil mwen reprezante.  Kòm yon manm fondatè Adirondack Common 
Ground, li rekonèt dyalòg pozitif ant gouvènman lokal yo, responsab biznis yo, responsab 
kominote a ak moun k ap defann anviwònman ap asire gen ekilib ant bezwen ekonomik ak 
jesyon anviwònman.  Li konprann pwoblèm yo byen, li se yon moun ki koute byen, epitou li gen 
konpetans ak enterè nan jwenn konsansis.  Sherman Craig, k ap pran plas Curt Stiles, ap premye 
manm komisyon Konte St. Lawrence County ki ‘nan pak’ la.  Li enpòtan pou nou gen moun nan 
tout pozisyon ki nan pak la, paske ajans sa a ap vanse avèk yon nouvo prezidan epi avèk anpil 
pwojè enpòtan pou yo konsidere.  Kòm yon pwopriyetè ti biznis, Sherman ap pote yon pwendvi 
enpòtan nan konsèy administrasyon an, epitou li reprezante yon lòt chwa entèlijan  
Gouvènè Cuomo fè.” 

Manm Asanble Teresa Sayward di konsa, “Mwen bat bravo pou Gouvènè a yon fwa ankò poutèt 
li koute moun k ap viv nan zòn nan, epitou poutèt li konsidere lide moun sa yo anvan li pran 
desizyon li.  Mwen kontan anpil avèk deziyasyon li, epitou mwen pa ka tann pou travay anpil 
avèk Lani Ulrich ak Sherman Craig sou pwoblèm ki enpòtan nan North Country ak pou moun k 
ap viv nan Adirondack Park.” 

Brian Houseal, direktè egzekitif Konsèy Adirondack (Adirondack Council), di konsa, "Nou 
felisite Gouvènè Cuomo pou desizyon saj li pran pou deziyen Lani Ulrich kòm Prezidan 
Adirondack Park Agency, epitou poutèt li lonmen nominate Sherman Craig nan Konsèy 
Administrasyon an. Antan yon ko-fondatè Adirondack Common Ground Alliance, Lani montre 
kalite dirijan ki nesesè pou Pak la jodi a, paske n ap chèche solisyon k ap nan avantaj kominote 
Pak la ak ekonomi an, pandan n ap pwoteje anviwònman li tou.  Sherman Craig ap pote ekilib 
nan APA, avèk eksperyans alafwa nan devlopman ekonomik ak jesyon anviwònman.” 

Brian Towers, Sipèvizè Town of Wells ak Prezidan Adirondack Association of Towns and 
Villages (AATV), di konsa, “AATV bat bravo pou Gouvènè Cuomo pou ekselan chwa li fè pou 
Prezidan APA. Kòm yon manm Komisyon ki nan seyans nan pak la, Lani Ulrich adopte prensip 
ki endike konsèvasyon teren ak espas liv fèt pou ekilibre avèk nesesite pou devlopman ak 
opòtinite travay pou moun ki konsidere Adirondack Park kòm lakay yo.  Gouvènè Cuomo ta dwe 
jwenn bravo poutèt l ap travay avèk AATV pou fè rekòmandasyon pou konsèy administrasyon 
APA, yon pratik ansyen Gouvènè Mario Cuomo te kòmanse, epi li chwazi pou kontinye. AATV 
te evalye plizyè kandida ane sa a pou manm komisyon an, epi li kontan anpil poutèt Gouvènè 
chwazi Sherman Craig ki sòti nan ti vil Town of Wanakena, Konte St. Lawrence County. 
Eksperyans Sherman kòm yon biznismann lokal ki gen biznis mèb ki itilize resous lokal yo se 
egzakteman kalite pwendvi ki nesesè nan konsèy administrasyon APA. Deziyasyon sa yo se yon 
lòt egzanp ki montre angajman Gouvènè Cuomo pou travay avèk Gouvènman lokal yo toupatou 
nan Pak la, epitou nou pa ka tann pou travay avèk nouvo Prezidan an ak nouvo Manm  
Komisyon an.” 

Tony Collins, Prezidan Clarkson University ak Ko-Prezidan Konsèy Devlopman Ekonomik 
Rejyonal North Country Gouvènè (North Country Regional Economic Development Council) a, 
di konsa, “Leilani Ulrich ak Sherman Craig pwouve bon jan patenarya yo fè avèk plizyè aksyonè 
pou avanse devlopman dirab nan Adirondack Park.  Y ap reprezante alye enpòtan nan efò n ap fè 
pou ranfòse ekonomi an nan North Country.” 

Neil Woodworth, Direktè Egzekitif Adirondack Mountain Club, di konsa, "Adirondack 
Mountain Club (ADK) kontan anpil pou deziyasyon Leilani Ulrich kòm prezidan Adirondack 
Park Agency. ADK te travay avèk Lani Ulrich nan Adirondack Common Ground Alliance, kote 
li t ap goumen pou gen yon ekilib ant pwoteksyon sèl anviwònman presye Adirondacks ak 
devlopman ekonomik dirab pou sitwayen ak kominote li yo. ADK sipòte toutbon deziyasyon 
Sherman Craig kòm yon manm  Konsèy Administrasyon Ajans lan. Avèk kalite dirijan inovatè li 
nan kreye santye Cranberry 50 ak pwojè aksè avèk kannòt/kayak nan Littler River, Sherman 
montre itilizasyon piblik Forest Preserve kapab ankouraje touris ak devlopman ekonomik dirab 
pou kominote Adirondack yo.” 

Konsèy Administrasyon Adirondack Park Agency gen fòme avèk 11 manm.  Dapre lalwa, Manm 
Komisyon Depatman Devlopman Ekonomik, Manm Komisyon Depatman Konsèvasyon 
Anviwònman, ak Sekretè-Deta se tout manm yo.  Se Gouvènè ki lonmen 8 lòt manm yo, epi 
Sena a konfime nominasyon yo.  Sou 8 manm yo, 5 manm fèt pou ap viv atanplen nan Pak la, epi 
twa (3) lòt yo fèt pou ap viv atanplen deyò Pak la.  Se sèlman 5 manm sou 8 manm yo ki fèt pou 
nan menm pati politik. 

Lejislati Eta New York te kreye Adirondack Park Agency (APA) nan ane 1971 pou devlope plan 
itilizasyon teren alontèm pou teren piblik ak teren prive nan limit Pak la. APA se yon ajans 
gouvènman New York. Li gen yon konsèy administrasyon ki fòme avèk 11 manm. Konsèy 
Administrasyon Ajans lan reyini chak mwa pou pran desizyon sou kesyon règleman Pak la ak 
sou aplikasyon pou pèmi yo. Reyinyon Konsèy Administrasyon Ajans lan fèt nan dezyèm jedi ak 
vandredi chak nwa, epi reyinyon yo lib pou piblik la. 

